
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৬০
শিক্ষিতা পতিতার আত্মচরিত



বিদায় দিলাম। বললাম, আমি তোমারই; তবে সময় বুঝিয়া কথা কহিতে হয়। যাঁরা বসিয়া ছিলেন তাঁরা আমাকে সহােদরার মত দেখেন।

 ক্রমশই রাত্রি অধিক হইতে লাগিল; দুজনেই নাছােড়বান্দা। উভয়েরই ধৈর্যের সীমা নাই। মিঃ গােস্বামী পকেট হইতে হ্যামিল্টনের বাড়ীর তাঁর সােণার সিগারেট কেসটী টেবিলের উপর রাখিয়া দিলেন, আমি কেস্ হইতে সবগুলি বাহির করিয়া একটি কাগজের মােড়কে বন্ধ করিয়া কেসটি আলমারী বন্ধ করিয়া বলিলাম—অন্ততঃ ঐ মূল্যবান জিনিষটির অনুরােধেও আপনাকে প্রতি সন্ধ্যায় একবার মিস্ মুখার্জ্জির শরণাগত হ'তে হবে; কেবল যে দিন হ'তে মিস্ মুখার্জ্জিতে আপনার স্নেহের অভাব দেখব সেইদিন এটা ফিরে পাবেন। মিঃ গোস্বামী একটু বিহ্বল ভাবে আমার দিকে চাহিয়া বলিলেন—সেটা কি কখনও সম্ভব হবে? আপনাকে ভুলব? মি চৌধুরী হাসিয়া বলিলেন তাহলে কেসটি মহাশয়ের পকেটে প্রত্যাবর্ত্তনও আর করলনা দেখছি। মিঃ গােস্বামী তার সিগারেট কেসটির অসগ্দতির জন্য অনুতপ্ত হইয়া একটু নীরব ভাব অবলম্বন করিতেই আমি একটু আঘাত করিলাম—বলিলাম, কি রকম, বড় বাড়ীর কথা ভাবছেন নাকি? তিনি বল্লেন সে আবার কি? আমি বল্লাম—Lion's denএ (সিংহের গহ্বরে) একটা beautiful cubএর (সুন্দর সিংহের বাচ্চা) শিকারে যাবেন ভাবছেন ত? তিনি what a fiction বলিয়া যাইতে উদ্যত হইলেই মিঃ চৌধুরী বলিয়া উঠিলেন—But facts are more stranger than

				 এই পাতা শেষ সম্পাদিত হয়েছে ১৫:১৫টার সময়, ৯ আগস্ট ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

